
Монгол Улсын Их Хурлын 2021 оны намрын ээлжит чуулганы

12 дугаар сарын 09-ний өдөр /Пүрэв гараг/-ийн нэгдсэн

хуралдааны товч тэмдэглэл


Улсын Их Хурлын дэд дарга Т.Аюурсайхан ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 76 гишүүнээс 39 гишүүн хүрэлцэн ирж, 51.3 хувийн ирцтэйгээр хуралдаан 10 цаг 16 минутад Төрийн ордны “Их хуралдай” танхимд эхлэв.


Чөлөөтэй: Ш.Адьшаа, Д.Бат-Эрдэнэ, Ж.Бат-Эрдэнэ, Н.Ганибал, Г.Дамдинням, Г.Занданшатар, Ж.Мөнхбат, Х.Нямбаатар, С.Одонтуяа, Л.Оюун-Эрдэнэ, Ш.Раднаасэд, Б.Саранчимэг, Ж.Сүхбаатар, Ч.Ундрам, Д.Цогтбаатар, С.Чинзориг, Б.Чойжилсүрэн, Л.Энх-Амгалан, Б.Энхбаяр;


Эмнэлгийн чөлөөтэй: Ц.Идэрбат;

Тасалсан: А.Адъяасүрэн, П.Анужин, С.Батболд, Д.Батлут, Б.Жавхлан, Г.Мөнхцэцэг, Н.Наранбаатар, М.Оюунчимэг, Ч.Хүрэлбаатар;


Хоцорсон: Н.Алтанхуяг- 06 минут, Ц.Анандбазар- 13 минут, Э.Батшугар- 06 минут, Б.Баярсайхан- 06 минут, Б.Бейсен- 07 минут, Х.Болорчулуун- 44 минут, Д.Ганбат- 08 минут,  Г.Ганболд- 22 минут, Т.Доржханд- 15 минут, Б.Дэлгэрсайхан- 06 минут, Ц.Мөнх-Оргил- 10 минут, Ц.Мөнхцэцэг- 06 минут, Ц.Сандаг-Очир- 07 минут, Д.Сарангэрэл- 49 минут, Ц.Сэргэлэн- 1 цаг 04 минут, Г.Тэмүүлэн- 22 минут, Н.Учрал- 06 минут, О.Цогтгэрэл- 48 минут, Т.Энхтүвшин- 23 минут, Ж.Эрдэнэбат- 32 минут.


Улсын Их Хурлын дэд дарга Т.Аюурсайхан Улсын Их Хурлын чуулганы хуралдааны дэгийн тухай хуулийн 13 дугаар зүйлийн 13.4-т заасны дагуу Улсын Их Хурлын гишүүн Б.Пүрэвдорж, С.Бямбацогт нараас ирүүлсэн албан бичгийг танилцуулж, Улсын Их Хурлын гишүүн Б.Пүрэвдорж, С.Бямбацогт нар үг хэлэв.


Нэг.Батлагдсан хууль, Улсын Их Хурлын тогтоолын эцсийн найруулга танилцуулах 

Хуралдаанд Улсын Их Хурлын Тамгын газрын Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Б.Төгсцэнгэл, Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат, референт Л.Мөнхчимэг, Инновац, цахим бодлогын байнгын хороо хариуцсан ахлах зөвлөх П.Батбаатар, референт Б.Золбоо, Төрийн байгуулалтын байнгын хороо хариуцсан ахлах зөвлөх Б.Хатантуул нар байлцав.


Улсын Их Хурлын дэд дарга Т.Аюурсайхан дараах хууль, тогтоолын эцсийн найруулгыг танилцуулав. Үүнд: 
1.Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./10:25/

2.Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./10:25/

3.Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./10:25/

Дагалдан гарсан: 

1.“Тогтоолын хавсралтад өөрчлөлт оруулах тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./10:25/

2.Хөрөнгө оруулалтын тухай хуульд нэмэлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./10:25/

3.Хөгжлийн бодлого, төлөвлөлт, түүний удирдлагын тухай хуульд нэмэлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./10:25/

4.Бүсчилсэн хөгжлийн удирдлага зохицуулалтын тухай хуульд нэмэлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./10:26/

5.Харилцаа холбооны тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./10:26/

6.Өргөн нэвтрүүлгийн тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./10:26/

7.Радио долгионы тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./10:26/

8.Цөмийн энергийн тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./10:26/

9.Хүүхэд харах үйлчилгээний тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./10:26/

4.Эрүүгийн хэрэг хянан шийдвэрлэх тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./10:26/

5.“Төрөөс мөнгөний бодлогын талаар 2022 онд баримтлах үндсэн чиглэл батлах тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./10:27/

Уг асуудлыг 10 цаг 30 минутад хэлэлцэж дуусав.

Хоёр.Хүний хувийн мэдээлэл хамгаалах тухай хууль /Шинэчилсэн найруулга/-ийн төсөл болон хамт өргөн мэдүүлсэн хуулийн төслүүд /Засгийн газар 2021.05.19-ний өдөр өргөн мэдүүлсэн, эцсийн хэлэлцүүлэг/
Хэлэлцэж буй асуудалтай холбогдуулан Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн газрын ахлах мэргэжилтэн Ж.Амгалан, шинжээч Х.Сүрэнхорол, Мэдээллийн технологийн газрын дарга Д.Ган-Эрдэнэ, Цагдаагийн Ерөнхий газрын Хуулийн хэлтсийн дарга Л.Нямдаваа, Харилцаа холбоо, мэдээллийн технологийн газрын дарга Б.Болор-Эрдэнэ, мөн газрын Мэдээллийн технологийн бодлого зохицуулалтын газрын дарга Б.Билэгдэмбэрэл, Цахим хөгжлийн үндэсний хорооны Ажлын албаны дарга С.Тэнгис, Мэдээллийн холбооны операторуудын ассоциацын гүйцэтгэх захирал У.Тамир нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Б.Төгсцэнгэл, Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат, референт Л.Мөнхчимэг, Инновац, цахим бодлогын байнгын хороо хариуцсан ахлах зөвлөх П.Батбаатар, референт Б.Золбоо, Төрийн байгуулалтын байнгын хороо хариуцсан ахлах зөвлөх Б.Хатантуул нар байлцав.


Төслийг эцсийн хэлэлцүүлэгт бэлтгэсэн тухай Хууль зүйн болон Инновац, цахим бодлогын байнгын хорооноос гаргасан танилцуулгыг Улсын Их Хурлын гишүүн, Инновац, цахим бодлогын байнгын хорооны дарга Н.Учрал танилцуулав.

Улсын Их Хурлын гишүүн Д.Ганбат үг хэлэв.


Хүний хувийн мэдээлэл хамгаалах тухай хууль /Шинэчилсэн найруулга/-ийн төслийн талаар Хууль зүйн болон Инновац, цахим бодлогын байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Хууль зүйн болон Инновац, цахим бодлогын байнгын хорооны 
дэмжсэн санал:

Т.Аюурсайхан: Хууль зүйн болон Инновац, цахим бодлогын байнгын хорооноос гаргасан, Төслийн 10 дугаар зүйлийн 10.1.2 дахь заалтын “хүний биеийн давхцахгүй өгөгдөл /гарын хурууны хээ/-ийг” гэснийг “биометрик мэдээллийг” гэж өөрчилж, 10.1.4 дэх заалтын “эрүү, иргэн, захиргааны болон бусад” гэснийг, 10.2 дахь хэсгийн “Хөдөлмөрийн тухай хуульд нийцүүлэн тогтоосон” гэснийг тус тус хасаж, 10.2 дахь хэсгийн “ажилтны” гэсний дараа “зөвшөөрлөөр” гэж нэмж, мөн зүйлд доор дурдсан агуулгатай 10.1.5 дахь заалт нэмэх:

“10.1.5.Улсын Их Хурлын гишүүнийг хуралдааны ирцэд бүртгүүлэх, санал хураалт явуулах зорилгоор биометрик мэдээллийг.” гэсэн саналыг дэмжье гэсэн санал хураалт явуулъя.

Зөвшөөрсөн:
28

Татгалзсан:

16


Бүгд:

           44


63.6 хувийн саналаар дэмжигдлээ.


Хууль зүйн болон Инновац, цахим бодлогын байнгын хорооны дэмжээгүй, Төслийн 18 дугаар зүйлийн 18.2.11 дэх заалтын “мэдээллийн эзний” гэсний өмнө “хуульд өөрөөр заагаагүй бол” гэж нэмэх гэсэн саналаар санал хураалт явуулаагүй болно.

Хүний хувийн мэдээлэл хамгаалах тухай хууль /Шинэчилсэн найруулга/-ийн төсөлтэй хамт өргөн мэдүүлсэн Эрүүгийн хуульд нэмэлт, өөрчлөлт оруулах тухай хуулийн төслийн талаар Хууль зүйн болон Инновац, цахим бодлогын байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Хууль зүйн болон Инновац, цахим бодлогын байнгын хорооны 

дэмжсэн санал:

Т.Аюурсайхан: 1.Хууль зүйн болон Инновац, цахим бодлогын байнгын хорооноос гаргасан, Төслийн 1 дүгээр зүйлийн “караоке” гэснийг“ караокены өрөө,” гэж өөрчилж, мөн зүйлийн “цахилгаан шат” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:
29

Татгалзсан:

17


Бүгд:

           46


63.0 хувийн саналаар дэмжигдлээ.

2.Хууль зүйн болон Инновац, цахим бодлогын байнгын хорооноос гаргасан, Төслийн 2 дугаар зүйлийг доор дурдсанаар өөрчлөн найруулж, 2, 3 дугаар зүйл болгох:

“2 дугаар зүйл.Эрүүгийн хуулийн 13.11 дүгээр зүйлийг доор дурдсанаар өөрчлөн найруулсугай:

“13.11 дүгээр зүйл.Хувь хүний нууцыг задруулах

1.Хувь хүний хуулиар хамгаалагдсан нууцыг олж мэдсэн хүн өөрийнх нь зөвшөөрөлгүйгээр задруулсан бол нэг мянга гурван зуун тавин нэгжээс арван мянган нэгжтэй тэнцэх хэмжээний төгрөгөөр торгох, эсхүл зургаан сараас хоёр жил хүртэл хугацаагаар зорчих эрхийг хязгаарлах, эсхүл зургаан сараас хоёр жил хүртэл хугацаагаар хорих ял шийтгэнэ.

2.Энэ гэмт хэргийг:


2.1.харилцаа холбоо, цахим сүлжээ ашиглаж;
2.2.албан үүргээ гүйцэтгэх явцад олж мэдсэн хувь хүний нууцыг задруулсан бол таван мянга дөрвөн зуун нэгжээс хорин долоон мянган нэгжтэй тэнцэх хэмжээний төгрөгөөр торгох, эсхүл нэг жилээс таван жил хүртэл хугацаагаар зорчих эрхийг хязгаарлах, эсхүл нэг жилээс таван жил хүртэл хугацаагаар хорих ял шийтгэнэ.”

3 дугаар зүйл.Эрүүгийн хуулийн 13.8 дугаар зүйлийн 4 дэх хэсгийн “Эрх бүхий албан тушаалтан” гэснийг “Хувь хүний халдашгүй, чөлөөтэй байх эрхэд илтэд халдахаар байршилд дууны, дүрсний, дуу-дүрсний бичлэг хийж олон нийтэд тараасан, бусдад дамжуулсан, эсхүл эрх бүхий албан тушаалтан” гэж өөрчилсүгэй.” гэсэн саналыг дэмжье гэсэн санал хураалт явуулъя.

Зөвшөөрсөн:
24

Татгалзсан:

22


Бүгд:

52.2 хувийн саналаар дэмжигдлээ.


Хүний хувийн мэдээлэл хамгаалах тухай хууль /Шинэчилсэн найруулга/-ийн төсөл болон хамт өргөн мэдүүлсэн хуулийн төслүүдийг эцэслэн батлуулах бэлтгэл хангуулахаар Хууль зүйн болон Инновац, цахим бодлогын байнгын хороонд шилжүүлэв.


Уг асуудлыг 10 цаг 49 минутад хэлэлцэж дуусав.

Гурав.Нийтийн мэдээллийн ил тод байдлын тухай хууль /Шинэчилсэн найруулга/-ийн төсөл болон хамт өргөн мэдүүлсэн хуулийн төслүүд /Засгийн газар 2021.05.19-ний өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн газрын ахлах мэргэжилтэн Ж.Амгалан, шинжээч Х.Сүрэнхорол, Мэдээллийн технологийн газрын дарга Д.Ган-Эрдэнэ, Цагдаагийн Ерөнхий газрын Хуулийн хэлтсийн дарга Л.Нямдаваа, Харилцаа холбоо, мэдээллийн технологийн газрын дарга Б.Болор-Эрдэнэ, мөн газрын Мэдээллийн технологийн бодлого зохицуулалтын газрын дарга Б.Билэгдэмбэрэл, Цахим хөгжлийн үндэсний хорооны Ажлын албаны дарга С.Тэнгис, Мэдээллийн холбооны операторуудын ассоциацын гүйцэтгэх захирал У.Тамир нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Б.Төгсцэнгэл, Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат, референт Л.Мөнхчимэг, Инновац, цахим бодлогын байнгын хороо хариуцсан ахлах зөвлөх П.Батбаатар, референт Б.Золбоо, Төрийн байгуулалтын байнгын хороо хариуцсан ахлах зөвлөх Б.Хатантуул нар байлцав.


Төслийг эцсийн хэлэлцүүлэгт бэлтгэсэн тухай Хууль зүйн болон Инновац, цахим бодлогын байнгын хорооноос гаргасан танилцуулгыг Улсын Их Хурлын гишүүн, Инновац, цахим бодлогын байнгын хорооны дарга Н.Учрал танилцуулав.


Байнгын хорооны танилцуулгатай холбогдуулан Улсын Их Хурлын гишүүдээс асуулт, санал гараагүй болно.


Нийтийн мэдээллийн ил тод байдлын тухай хууль /Шинэчилсэн найруулга/-ийн төсөл болон хамт өргөн мэдүүлсэн хуулийн төслүүдийг эцэслэн батлуулах бэлтгэл хангуулахаар Хууль зүйн болон Инновац, цахим бодлогын байнгын хороонд шилжүүлэв.


Уг асуудлыг 10 цаг 55 минутад хэлэлцэж дуусав.


Дөрөв.Цахим гарын үсгийн тухай хууль /Шинэчилсэн найруулга/-ийн төсөл болон хамт өргөн мэдүүлсэн хуулийн төслүүд /Засгийн газар 2021.05.19-ний өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн газрын ахлах мэргэжилтэн Ж.Амгалан, шинжээч Х.Сүрэнхорол, Мэдээллийн технологийн газрын дарга Д.Ган-Эрдэнэ, Цагдаагийн Ерөнхий газрын Хуулийн хэлтсийн дарга Л.Нямдаваа, Харилцаа холбоо, мэдээллийн технологийн газрын дарга Б.Болор-Эрдэнэ, мөн газрын Мэдээллийн технологийн бодлого зохицуулалтын газрын дарга Б.Билэгдэмбэрэл, Цахим хөгжлийн үндэсний хорооны Ажлын албаны дарга С.Тэнгис, Мэдээллийн холбооны операторуудын ассоциацын гүйцэтгэх захирал У.Тамир нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Б.Төгсцэнгэл, Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат, референт Л.Мөнхчимэг, Инновац, цахим бодлогын байнгын хороо хариуцсан ахлах зөвлөх П.Батбаатар, референт Б.Золбоо, Төрийн байгуулалтын байнгын хороо хариуцсан ахлах зөвлөх Б.Хатантуул нар байлцав.


Төслийг эцсийн хэлэлцүүлэгт бэлтгэсэн тухай Хууль зүйн болон Инновац, цахим бодлогын байнгын хорооноос гаргасан танилцуулгыг Улсын Их Хурлын гишүүн, Инновац, цахим бодлогын байнгын хорооны дарга Н.Учрал танилцуулав.


Байнгын хорооны танилцуулгатай холбогдуулан Улсын Их Хурлын гишүүдээс асуулт, санал гараагүй болно.

Цахим гарын үсгийн тухай хууль /Шинэчилсэн найруулга/-ийн төслийн талаар Хууль зүйн болон Инновац, цахим бодлогын байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Хууль зүйн болон Инновац, цахим бодлогын байнгын хорооны 

дэмжсэн санал:

Т.Аюурсайхан: 1.Хууль зүйн болон Инновац, цахим бодлогын байнгын хорооноос гаргасан,  Төслийн 23 дугаар зүйлийн “23.3” дахь хэсгийг 5 дугаар зүйлд шилжүүлэн “5.3” дахь хэсэг болгох гэсэн саналыг дэмжье гэсэн санал хураалт явуулъя.

Зөвшөөрсөн:
25

Татгалзсан:

21

Бүгд:

54.3 хувийн саналаар дэмжигдлээ.

2.Хууль зүйн болон Инновац, цахим бодлогын байнгын хорооноос гаргасан, Төслийн 35 дугаар зүйлийн 35.1 дэх хэсгийг доор дурдсанаар өөрчлөн найруулах:
“35.1.Энэ хуулийг 2022 оны 05 дугаар сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн Н.Учрал үг хэлэв.

Зөвшөөрсөн:
26

Татгалзсан:

20


Бүгд:

56.5 хувийн саналаар дэмжигдлээ.

3.Хууль зүйн болон Инновац, цахим бодлогын байнгын хорооноос гаргасан, Нийтийн мэдээллийн тухай хуулийн төслийн хэлэлцүүлгийн явцад хуулийн нэр болон холбогдох зүйл, хэсэг, заалтын дугаарт өөрчлөлт орсонтой холбогдуулан Цахим гарын үсгийн тухай хуулийн төслийн 2 дугаар зүйлийн 2.1 дэх хэсэг, 4 дүгээр зүйлийн 4.1.9, 10 дугаар зүйлийн 10.2.2, 13 дугаар зүйлийн 13.2.1, 15 дугаар зүйлийн 15.3.3 дахь заалтад эшлэгдсэн Нийтийн мэдээллийн тухай хуулийн нэр болон холбогдох зүйл, хэсэг, заалтын дугаарын өөрчлөлтийг нийцүүлэн тусгах гэсэн саналыг дэмжье гэсэн санал хураалт явуулъя.

Зөвшөөрсөн:
24

Татгалзсан:

22


Бүгд:

52.2 хувийн саналаар дэмжигдлээ.

Цахим гарын үсгийн тухай хууль /Шинэчилсэн найруулга/-ийн төсөлтэй хамт өргөн мэдүүлсэн Иргэний хуульд өөрчлөлт оруулах тухай хуулийн төслийн талаар Хууль зүйн болон Инновац, цахим бодлогын байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Хууль зүйн болон Инновац, цахим бодлогын байнгын хорооны 

дэмжсэн санал:

Т.Аюурсайхан: Хууль зүйн болон Инновац, цахим бодлогын байнгын хорооноос гаргасан, Төслийн 1 дүгээр зүйлийг доор дурдсанаар өөрчлөн найруулах:
“1 дүгээр зүйл.Иргэний хуулийн 421 дүгээр зүйлийн 421.2 дахь хэсгийн “үйлдэж,” “зөвшөөрч” гэсний дараах, 43 дугаар зүйлийн 43.2.4 дэх заалт, 196 дугаар зүйлийн 196.1.8 дахь заалтын “тоон” гэснийг “цахим” гэж тус тус өөрчлөхөөр дэмжигдсэнээс 421.2 дахь хэсэг, 196 дугаар зүйлийн 196.1.8 дахь заалтад оруулах өөрчлөлт нь өмнө нь санал хураагдаж дэмжигдсэн тул 43 дугаар зүйлийн 43.2.4 дэх заалтын “тоон” гэснийг “цахим” гэж өөрчлөх”  гэсэн саналыг дэмжье гэсэн санал хураалт явуулъя.

Зөвшөөрсөн:
27

Татгалзсан:

20


Бүгд:

           47


57.4 хувийн саналаар дэмжигдлээ.

Цахим гарын үсгийн тухай хууль /Шинэчилсэн найруулга/-ийн төсөл болон хамт өргөн мэдүүлсэн хуулийн төслүүдийг эцэслэн батлуулах бэлтгэл хангуулахаар Хууль зүйн болон Инновац, цахим бодлогын байнгын хороонд шилжүүлэв.

Чуулганы нэгдсэн хуралдаанаар 4 асуудал хэлэлцэв.

Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хууль, эрх зүйн газрын Хуралдаан зохион байгуулах хэлтсийн дарга Г.Агар-Эрдэнэ, мөн хэлтсийн шинжээч М.Номиндулам, С.Энхзаяа нар болон техник хангамжийн зохион байгуулалтыг Мэдээллийн технологийн хэлтсийн дарга Ж.Элбэгзаяа, мөн хэлтсийн шинжээч У.Энхжин нар хариуцан ажиллав.

Хуралдаан 51 минут үргэлжилж, 76 гишүүнээс 47 гишүүн хүрэлцэн ирж, 61.8 хувийн ирцтэйгээр 11 цаг 07 минутад өндөрлөв.

Тэмдэглэлтэй танилцсан:

ЕРӨНХИЙ НАРИЙН

БИЧГИЙН ДАРГА





Л.ӨЛЗИЙСАЙХАН

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ



П.ОЮУНГЭРЭЛ
МОНГОЛ УЛСЫН ИХ ХУРЛЫН 2021 ОНЫ НАМРЫН

ЭЭЛЖИТ ЧУУЛГАНЫ 12 ДУГААР САРЫН 09-НИЙ

 ӨДӨР/ПҮРЭВ ГАРАГ/-ИЙН НЭГДСЭН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ
Т.Аюурсайхан: Гишүүд танхимдаа цуглаарай. Өнөөдөр бид нийтдээ 5 асуудал хэлэлцэхээр товлосон байгаа. Ирцдээ ороогүй гишүүд ирцдээ ороорой.

1 дүгээрт, Хуулийн төсөл эцэслэн батална. Монгол Улсын Засаг захиргаа, нутаг дэвсгэрийн нэгж түүний удирдлагын тухай хуульд өөрчлөлт оруулах тухай хуулийн төсөл байгаа. 

2 дугаарт, Баталсан хууль, тогтоолын эцсийн найруулгыг сонсоно.

3 дугаарт, Хүний хувийн мэдээлэл хамгаалах тухай хуулийн төсөл болон хамт өргөн мэдүүлсэн хуулийн төслүүд. Засгийн газар 2021.05.19-ний өдөр өргөн мэдүүлсэн, эцсийн хэлэлцүүлгийг хийнэ.

4 дүгээрт, Нийтийн мэдээллийн ил тод байдлын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд. Засгийн газар 2021.05.19-ний өдөр өргөн мэдүүлсэн, эцсийн хэлэлцүүлгийг хийнэ.
5 дугаарт, цахим гарын үсгийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд. Засгийн газар 2021.05.19-ний өдөр өргөн мэдүүлсэн, эцсийн хэлэлцүүлгийг хийхээр байгаа.

Уг төсөл дээр зарчмын зөрүүтэй 3 санал байгаа. Санал хураалт явагдана.

Эдгээр асуудлыг бид хэлэлцэхээр хуваарьт оруулсан байгаа.

Дэгийн тухай хууль дээр. Ирцэд байхгүй гишүүд ирцдээ ороорой. 

Улсын Их Хурлын чуулганы хуралдааны дэгийн тухай хуулийн 13.4-т гишүүн энэ хуулийн 9.5-д заасан нэгдсэн хуралдаанаар хэлэлцэхээр тогтсон асуудлыг хойшлуулах, дараалал өөрчлөх, асуудал нэмэр горимын санал гаргах бол Улсын Их Хурлын даргад нэгдсэн хуралдааны өмнөх өдрийн 17 цагаас өмнө үндэслэл бүхий саналаа бичгээр ирүүлнэ ээ гэж заасан байгаа.

2021.12.08-ны өдрийн 16 цаг 06 минутаас Улсын Их Хурлын гишүүн Бөхчулууны Пүрэвдоржоос албан бичиг ирүүлсэн байна.

Мөн түүнчлэн 2021.12.08-ны өдрийн 16 цаг 58 минутаас Улсын Их Хурлын гишүүн Сандагийн Бямбацогтоос мөн албан тоот ирүүлсэн байгаа.  

Эдгээр гишүүдэд мөн үг хэлэх эрхийг олгоно.
Гишүүд байраа эзлээрэй. 

Бөхчулууны Пүрэвдорж гишүүнээс ирүүлсэн албан бичгийг та бүхэндээ танилцуулъя. 

Монгол Улсын Их Хурлын дарга Гомбожавын Занданшатар танаа. Миний бие 2021 оны 12 дугаар сарын 09-ний өдрийн чуулганы хуралдаанд хэлэлцэх асуудалтай холбоотойгоор үг хэлэх зөвшөөрөл олгоно уу. Улсын Их Хурлын гишүүн Пүрэвдорж гэсэн байна. 

Улсын Их Хурлын гишүүн Сандагийн Бямбацогтоос ирүүлсэн албан тоотыг танилцуулъя.
Монгол Улсын Их Хурлын дарга Гомбожавын Занданшатар танаа. Нэгдсэн хуралдаанаар үг хэлэх тухай. Улсын Их Хурлын гишүүн миний бие Монгол Улсын Их Хурлын чуулганы хуралдааны дэгийн тухай хуулийн 13.4 гишүүн энэ хуулийн 9.5-д заасан нэгдсэн хуралдаанаар хэлэлцэхээр тогтсон асуудлыг хойшлуулах, дараалал өөрчлөх, асуудал нэмэх горимын санал гаргах бол Улсын Их Хурлын даргад нэгдсэн хуралдааны өмнө өдрийн 17 цагаас өмнө үндэслэл бүхий саналаа бичгээр ирүүлнэ гэж заасны дагуу 2021 оны 12 дугаар сарын 09-ний өдрийн чуулганы нэгдсэн хуралдааны эхэнд үг хэлэх хүсэлтэй байгаа тул холбогдох зөвшөөрлийг олгоно уу. Улсын Их Хурлын гишүүн Бямбацогт гэсэн ийм албан тоотууд хүрэлцэн ирсэн байна.

 Чуулганы ирц 51,3 хувьтай байна. 
Улсын Их Хурлын 2021 намрын ээлжит чуулганы 12 дугаар сарын 09-ний өдрийн нэгдсэн хуралдаан нээснийг мэдэгдэж байна.

Улсын Их Хурлын гишүүн Бөхчулууны Пүрэвдоржид микрофон өгье.

Б.Пүрэвдорж: Бүгдээрээ сайн байцгаана уу. Тэгэхээр миний бие тэтгэврийг 7 жилээр биш 5 жилээр тогтоолгох тухай хуулийн төслийг мөн түүнчлэн 2018 оноос хойш 7 жилээр тогтоогдсон хүмүүсийг 5 жилээр нөхөн бодох, цаашдаа тэтгэвэрт гарах хүмүүсийг 5 жилээр дунджаар тэтгэврийг тогтоох ийм хуулийн төслийг өргөн барьсан.
11 сард нэлээн тэмцэж байж хэлэлцэх асуудлын жагсаалтад оруулсан. Харамсалтай нь Нийгмийн бодлогын байнгын хороо энэ асуудлыг хэлэлцсэнгүй. Нийгмийн бодлогын байнгын хорооны дарга өөрөө энэ хууль бол түүхий хууль байна гэж юм яриад байгаа. Түүхий болчихсон юм ерөөсөө байхгүй. Өөрөөр хэлбэл 30, 40 жил шударгаар энэ өндөр хувиар нийгмийн даатгалаа төлсөн тэр хүмүүс одоо 5 жилээр л тэтгэврээ тооцуулж авъя гэдэг л ийм л хууль байгаа.
Тэгэхээр Монгол Ардын нам бол түүхэндээ дандаа 5 жилээр л ажлаа төлөвлөдөг ийм нам. Гэтэл ард түмэндээ тэтгэвэр олгох болох дээрээ 7 жил болгочихдог. Тэтгэврээ анх тогтоолгож байгаа хүмүүс дордохын 7 жилээр ингээд тэтгэвэр тогтоолгоод эхлэх дээр одоо анхнаасаа бүтэлгүйтээд байна. Тийм учраас энэ хуулийг яаралтай хэлэлцэх шаардлага байна аа. 
Барааны үнэ 2018 оноос хойш 52 хувиар өсчихлөө. Энэ барааны үнэ чинь орлого багатай тэтгэвэр авдаг тэр хүмүүст хамгийн хүнд дарамт болж очдог. Өнөөдөр цалин өндөртэй хүмүүст бол 1200 төгрөгөөр талх авч байгаад 1500 болгох их асуудал биш. Гэтэл энэ хүмүүс чинь маш их тийм дарамт болж очиж байгаа. 

Энэ тооцоолол түүхий байгаад байх юм ерөөсөө байхгүй. 2, 3-хан тоо байгаа. Өөрөөр хэлбэл дунджаар 120 000 төгрөгийн тэтгэвэр нэмж авах юм. Сар болгон нэмж авах юм. Насан туршдаа нэмж авах ийм боломжийг л энэ хуулийн дагуу бий болгож байгаа. Энэ хууль хэрэгжсэнээр нийтдээ 140 мянга орчим иргэдэд хүртэж 16 орчим тэрбум төгрөгийн зардал гарах юм. Энэ чинь нөгөө Богд Зонхов бурханы чинь тал мөнгө. 140 мянган хүний асуудал шийдэж байгаа шүү дээ. Тэгэхээр энэ дээр манай залуу гишүүд бас дэмжиж ажилламаар байна аа. 
Та бүхэн залуу байж болно. Гэхдээ настай болно. Энэ ахмадуудынхаа замаар орно. Ийм нөхцөл байдалд энэ залуучуудынхаа, энэ хуулийг дэмжих талаар илүү сайн ажиллах хэрэгтэй байна. 120 мянган төгрөг л очих юм.
Энэ ахмадууддаа нэг цайны сүү жоохон ахиухан өгчхөөд, сайхан аятай тухтай амьдрах ийм л боломжийг бүрдүүлэхийн төлөө энэ хууль явж байгаа юм. Тийм учраас энэ 12 сарын хэлэлцэх асуудлын дараалалд энэ хуулийг оруулж өгөх талаар ажиллаж өгөөч ээ гэж Их Хурлын удирдлагаас хүсэж байна. 
Ер нь бол энэ хуулийн дагуу тодорхой хүмүүс та бүхнийг орон нутагт очиход чинь тойрогтоо ажиллахад чинь санал байнга тавьдаг. Энэ асуудал дээр жоохон санаачилгатай ажиллаач ээ гэж Их Хурлын удирдлагуудаас, Их Хурлын гишүүдээс хүсэж байна.

12 сарын хэлэлцэх асуудлын жагсаалтад нэмж оруулах талаар энэ 5 дахь өдрийн Даргын зөвлөлийн хурлаар шийдэж өгөөч ээ гэсэн ийм хүсэлтийг тавьж байна. Баярлалаа.

Т.Аюурсайхан: Улсын Их Хурлын гишүүн Сандагийн Бямбацогт үг хэлнэ.
С.Бямбацогт: Баярлалаа. Гишүүдийнхээ өглөөний амгаланг айлтгая. Зөвшөөрлийн хуульд л би нэг зөвшөөрөл авах гээд байгаа юм л даа. Зөвшөөрөл гөөч ээ гэж хүсэж байгаа юм. 

2019 оны 3 сард Монгол Улсын Их Хурлын 22 гишүүн. Бямбацогт, Содбаатар, Энх-Амгалан нарын 22 гишүүн өргөн барьсан юм аа. Одоо энд өргөн барьсан одоо ажиллаж байгаа гишүүдээс ярих юм бол Аюурсайхан гишүүн, Баттөмөр гишүүн, Ж.Бат-Эрдэнэ гишүүн, Болорчулуун гишүүн, Ганбаатар гишүүн, Оюунчимэг гишүүн, Пүрэвдорж гишүүн, Тэмүүлэн гишүүн, Мөнхбаатар гишүүн гэсэн одоо байгаа гишүүд. 

Ингээд 3 жилийн нүүр үзэж байдаг. 2019 он, 2020 он, 2021 он одоо дуусаж байна. 2022 ирэх он гарах юм бол 4 жил болох нь ээ. Засгийн газраас 2019 оны 4 сард өргөн барьсан. Ийм 2 хууль бүтэн 3 жилийн нүүр үзээд өнгөрөөд 3 жил гаруй, 3 жил 6 сар өнгөрлөө. Одоо 4 жилийн нүүр үзэх гээд байна л даа.
Нэр нь болохгүй байгаа юм бол одоо нэрийг нь сольдог юм уу яадаг юм. Энэ зөвшөөрлийг нэмэх гээд байгаа юм биш, зөвшөөрлийг цөөлөх гээд байгаа юм. Зөвшөөрлийг устгая гэсэн нэртэй болдог юм уу. Алга болгоё оо гэдэг юм уу. Авлигыг алга болгоё оо гэдэг юм уу. Ингэвэл хурдан явах юм болов уу эсвэл. Яагаад удаад байдаг юм бол оо. Үүнийг хурдан явуулж өгөөч ээ. 
Бид нар чинь Засгийн газрын мөрийн хөтөлбөр, намын мөрийн хөтөлбөр авлигыг алга болгоно оо, тусгай зөвшөөрлийн тоог цөөлнө өө, 1000 хэдэн зуу хүрчихлээ, 1400 хүрчихлээ, одоо 3, 4 дахин буулгая аа гээд яриад байдаг. Авлигын эсрэг чуулган зохион байгуулаад энэ асуудлыг ярьж байна. Монгол Ардын намын Их Хурал сая боллоо. Бас энэ дээр авлигын эсрэг асуудал ярьж байгаа. Ерөөсөө энэ авлигын чинь цаад талд гарын үсэг л байгаад байгаа юм л даа. Гарын үсэг, тусгай зөвшөөрөл. Энэ гарын үсгийг яаж цөөлөх вэ, яаж тусгай зөвшөөрлийг цөөлөх вэ, яаж энэ бизнес эрхэлж байгаа аж ахуйн нэгж байгууллага, ард иргэдээ хүнд сурталгүй болгох вэ, төрийн албан хаагчдыг яавал гарын үсгээ үнэлдэггүй болгох вэ гэдэг л агуулгатай, зорилготой хууль.

Тэгээд ингээд Их Хурал маань ярихдаа нэг ярьдаг, хийхдээ нэг өөр хийдэг байж болохгүй л байгаад байна л даа.  Уул нь хэлдэг, хийдэг 2 нь адилхан байх ёстой. Тавьж байгаа зорилго, бодлогоо хэрэгжүүлэхийн төлөө бид нар анхаарах ёстой. Гэтэл ингээд гацаад байдаг. 

Нөгөө талд нь нөгөө авлигаараа Монгол Улс улам л гаараад 111-д ордог болсон, дэлхий дээр. Улам л муудаад байдаг. Авлига авдаг нь ихсээд байдаг. Яавал үүнийг шийдэх ёстой юм бэ. 
Энэ гарын үсгээ үнэлдэг байдал бүр хавтгайрчихсан шүү дээ. Төрд яах гэж зүтгээд байгаа юм, орох гэж. Яах гэж дарга, цэрэг болох гээд байгаа юм. Ерөөсөө л гарын үсгээ үнэлж байгаад л хүнд суртал гаргаж байгаад л шан харамж авъя. Шан харамж нь цаашаа авлига авъя. Яагаад тусгай зөвшөөрлийн тоо нэмэгдээд байгаа юм. Ерөөсөө л хуулиар тусгай зөвшөөрөл гэдэг юм өгөх ёстой гэж хуульд оруулчхаад л тусгай зөвшөөрөл өгөхийн тулд нэлээн давахгүй том босго даваа тавьдаг. Түүгээрээ шан харамжаа авах гээд авлигаа авах гээд ихэсгэх гээд байдаг. Ийм л болчхоод байгаа шүү дээ. 
Одоо зөвхөн С зөвшөөрөл гээд ярья. Яг албан ёсны үнэ нь бол 70 мянган төгрөг. С зөвшөөрөл. Нүүрс тээвэрлэдэг машинуудын. Тэгсэн хэр нь албан бус ханш нь сая төгрөг. 2 сая төгрөг болчихсон. С зөвшөөрөл. Энэ заавал байх ёстой юм уу. Тэр 5000 машин явах ёстой газар яагаад 20 000 машин явдаг юм. 20 000 машин гэдэг чинь үндсэндээ 1 боломжийн төлөө 4 хүн тийм үү хоорондоо өрсөлдөнө гэсэн үг. Тэгээд аль ахиу авлига өгсөн нь тэр зөвшөөрлийг авдаг. 
Зөвшөөрөл байхгүй мөртөө өнөөдөр бас вагоны асуудал ч байж байгаа шүү дээ бас. Өдөрт 14 галт тэрэг явдаг. 14 галт тэрэгний 1 галт тэрэгний ханш нь 500 сая болчихсон. 500 сая төгрөг өгсөн хүн 1 галт тэрэг явуулах эрх олж авдаг. Тэгвэл тэрийгээ төр шууд албан ёсоор авдаг л байя л даа. Ил тод байя л даа. Төрдөө хамгийн өндөр үнэ төлсөн хүн тийм вагон явуулах эрхээ олж авъя л даа. 
Ийм байдлаар бид нар асуудлуудыг шийдмээр байна. Тэр авлига авдаг, авлига өгдөг улсууд ч ярьдаг байхгүй юу. Ийм ажил бүтээхийн тулд аргаа бараад тэдэн төгрөг өглөө. Тэгж байж нэг юм одоо тэр тендерийг авлаа. Тэр зөвшөөрлийг авлаа. Тийм гарын үсэг зуруулж авлаа гэж. Тэгж байхад л одоо гарын үсэг зурахын тулд зөвшөөрөл өгөхийн тулд л ингээд аль болох л одоо юу гэдэг юм нэмээд л хүнд суртал гаргаад байдаг.
Одоо бүр хөгжчихсөн. Авлига авдаг улсууд нь Монголчуудаас авлига авах юм бол яриад байдаг юм. Яршиг, Хятадуудаас авч байя. Хятадуудаа дэмжчихье. Гадныхнаас авч байя. Тэд нар ярихгүй, хэлэхгүй, амар гэдэг байдлаар ханддаг болчихсон байна шүү дээ. Монголчуудаас авахаар дараа нь ярьдаг юм аа. Гадаадынхантай харьцах юм бол ярьдаггүй юм аа. Ийм байдлыг л бид нар цэгцлэх ёстой. Үүнийг л цэгцлэхийн тулд суурь нь болсон Зөвшөөрлийн хуулийг бид нар хурдан хэлэлцмээр байна аа. 4 жилийн нүүр үзлээ шүү дээ. Одоо 3 жил хагас болчихлоо. Одоо 4 жилийн нүүр үзэх гэж байна. 

Тийм болохоор энэ ондоо багтаагаад хурдан баталмаар байна. Хэлэлцэх эсэх нь 2019 онд шийдэгдсэн. 2019 оны 4 сард. Одоо ингээд анхны хэлэлцүүлэг нь ордоггүй ингээд гацчихлаа. Үүнийг л хурдан хэлэлцүүлж өгөөч ээ гэсэн хүсэлтийг тавьж байгаа юм аа.

Т.Аюурсайхан: Гишүүд хэлэлцэх асуудалтай холбоотойгоор үндэслэл бүхий саналуудаа хуульд заасны дагуу танилцууллаа.
Гишүүд ээ. Энэ 7 хоногт өнөөдрийн байдлаар гадаадад томилолттой Улсын Их Хурлын 2 гишүүн байна. Орон нутагт томилолттой Улсын Их Хурлын 3 гишүүн байна. Албан ажил үүрэгтэйгээ холбоотой чөлөөтэй байгаа Улсын Их Хурлын 7 гишүүн байна. Улаанбаатар хотод хуралдаандаа орох. Эмнэлгийн чөлөөтэй гишүүн байхгүй байна. Хуралдаандаа орох боломжтой 64 гишүүн Улаанбаатар хотод байна. Ирц 42. 12 Улсын Их Хурлын гишүүн, 22 Улсын Их Хурлын гишүүн танхимдаа яаралтай цуглахыг хүсэж байна.

 Гишүүдийг дуудна аа. 
Хуулийн төсөл эцэслэн батална. 

Гишүүд танхимдаа саатахыг хүсье.

Хэлэлцэх асуудалдаа оръё оо, эрхэм гишүүд ээ.

Монгол Улсын Засаг захиргаа, нутаг дэвсгэрийн нэгж түүний удирдлагын тухай хуульд өөрчлөлт оруулах тухай хуулийн төслийг эцэслэн батална. 

Монгол Улсын Их Хурлын чуулганы хуралдааны дэгийн тухай хуулийн 4.3-т Долоо хоногийн Баасан гарагийн 10 цагт нэгдсэн хуралдаанаар хуулийн төслийг эцэслэн батлах санал хураалт явуулна. Хуралдааны ирц хуулийн төсөл эцэслэн батлах шаардлага хангахаар болбол бусад өдөр, цагт хуулийн төслийг эцэслэн батлах санал хураалтыг явуулж болно оо гэж заасны дагуу Төрийн байгуулалтын байнгын хороо төслийн эцэслэн батлах хувилбарыг бэлтгэн гишүүдэд тарааж эцэслэн батлуулахад бэлэн болж. Өнөөдрийн чуулганы энэ цагаас эцэслэн батлах хуваарьт орсон байгаа гэдгийг эрх гишүүддээ дуулгаж байна.

Монгол Улсын Их хурлын чуулганы хуралдааны дэгийн тухай хуулийн 44.2-т нэгдсэн хуралдаанд хуулийн төслийг эцэслэн батлах санал хураалт явуулах бөгөөд Улсын Их Хурлын нийт гишүүний олонх дэмжсэн бол хууль эцэслэн баталсанд тооцно гэж заасан байгаа. 
Баталсан хууль, тогтоолуудын эцсийн найруулгыг сонсгоно.

Гишүүд суудлаа эзлээрэй.

Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.  

Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.  

Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.  

Дагалдан гарсан

“Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.  

Хөрөнгө оруулалтын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.  

Хөгжлийн бодлого, төлөвлөлт, түүний удирдлагын тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.      

Бүсчилсэн хөгжлийн удирдлага зохицуулалтын тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.  

Харилцаа холбооны тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.  

Өргөн нэвтрүүлгийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.  

Радио долгионы тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.  

Цөмийн энергийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.  

12. Хүүхэд харах үйлчилгээний тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.  

Эрүүгийн хэрэг хянан шийдвэрлэх тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.  

“Төрөөс мөнгөний бодлогын талаар 2022 онд баримтлах үндсэн чиглэл батлах тухай” Улсын Их Хурлын тогтоолын эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.  

Хууль эцэслэн батлах цагийг мөн хуралдаан даргалагчийн зүгээс зарлаж болно гэсэн хуульд заасны дагуу хууль эцэслэн батлах санал хураалтыг 11 цаг 30 минутаас явуулна.
Хэлэлцэх асуудлаа үргэлжлүүлье.

Хүний хувийн мэдээлэл хамгаалах тухай хуулийн төсөл болон хамт өргөн мэдүүлсэн хуулийн төслүүдийн эцсийн хэлэлцүүлгийг явуулна.

Төслийг эцсийн хэлэлцүүлэгт бэлтгэсэн талаарх Хууль зүйн болон Инновац, цахим бодлогын байнгын хорооны хамтарсан танилцуулгыг Улсын Их хурлын гишүүн Инновац, цахим бодлогын байнгын хорооны дарга Ням-Осорын Учрал танилцуулна.

Индэрт урьж байна, таныг.


Н.Учрал: Улсын Их Хурлын дарга, эрхэм гишүүд ээ,

Монгол Улсын Засгийн газраас 2021 оны 5 дугаар сарын 19-ний өдөр Улсын Их Хуралд өргөн мэдүүлсэн Хүний хувийн мэдээлэл хамгаалах тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг Улсын Их Хурал 2021 оны 11 дүгээр сарын 11-ний өдрийн чуулганы нэгдсэн хуралдаанаар хэлэлцэж, эцсийн хэлэлцүүлэгт бэлтгүүлэхээр Инновац, цахим бодлогын болон Хууль зүйн байнгын хороонд шилжүүлсэн билээ.

Байнгын хороод 2021 оны 11 дүгээр сарын 23-ны өдрийн хамтарсан хуралдаанаараа Хүний хувийн мэдээлэл хамгаалах тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн эцсийн хэлэлцүүлгийг Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлд заасны дагуу явууллаа.

Чуулганы нэгдсэн хуралдаанаар хуулийн төслийн анхны хэлэлцүүлгийг явуулах үед Улсын Их Хурлын гишүүдээс гаргасан санал болон хуралдаан даргалагчаас төслийн зарим зохицуулалтыг гүйцээн боловсруулах чиглэл өгснийг баримтлан Улсын Их Хурлын гишүүнийг хуралдааны ирцэд бүртгэх, санал хураалт явуулахад биометрик мэдээллийг ашиглах, түүнчлэн хүний хувийн мэдээллийг задруулсан тохиолдолд хүлээлгэх хариуцлагыг чангатгах, ялын бодлогыг ялгамжтай оногдуулах зорилгоор хувь хүний нууцыг задруулсан, харилцаа холбоо, цахим сүлжээг ашигласан бол зургаан сараас таван жил хүртэл хорих ял оногдуулдаг байх саналыг тус тус боловсруулан Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлийн 42.2.1-т заасны дагуу санал хураалгасан бөгөөд Байнгын хорооны хуралдаанд оролцсон гишүүдийн олонх дэмжсэн болно.

Хуулийн төслийн эцсийн хэлэлцүүлгийг явуулах үед Улсын Их Хурлын гишүүн Энхбаяр Гүйцэтгэх ажлын тухай хуульд өөрчлөлт оруулах шаардлагатай талаар, Улсын Их Хурлын гишүүн Раднаасэд хуулийн төсөлд заасан шилжилтийн үеийн зохицуулалтын талаар, Улсын Их Хурлын гишүүн Алтанхуяг Гүйцэтгэх ажлын тухай хуулийг баримтлан хүний эрхийг зөрчиж болохгүй бөгөөд хууль бусаар дуу-дүрсний бичлэг үйлдсэн, худалдан борлуулсан тохиолдолд оногдуулах хариуцлагыг чангатгах талаар, Улсын Их Хурлын гишүүн Энх-Амгалан хүний хувийн мэдээллийн аюулгүй байдлын талаар, Улсын Их Хурлын гишүүн Ганбат мэдээлэл хариуцагч мэдээллийн аюулгүй байдлыг хэрхэн хангах, алдсан тохиолдолд оногдуулах хариуцлагын талаар, Улсын Их Хурлын гишүүн Мөнх-Оргил Эрүүгийн хуульд нэмэлт, өөрчлөлт оруулах тухай хуулийн төслийн талаар хууль хяналтын байгууллагаас санал авсан эсэх талаар, Улсын Их Хурлын гишүүн Доржханд цаг үеийн асуудлаар тус тус асуулт асууж, хариулт авсан болно.


Нэгдсэн хуралдааны анхны хэлэлцүүлгээр олонхын дэмжлэг авсан саналыг хуулийн төсөлд нэмж тусган эцсийн хэлэлцүүлэгт бэлтгэсэн төсөл, хуулийн төслүүдийн эцсийн хэлэлцүүлэгт бэлтгэсэн талаарх танилцуулга болон зарчмын зөрүүтэй саналыг та бүхэнд тараасан болно.


Улсын Их Хурлын эрхэм гишүүд ээ, Хүний хувийн мэдээлэл хамгаалах тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн эцсийн хэлэлцүүлэгт бэлтгэсэн талаарх Инновац, цахим бодлогын болон Хууль зүйн байнгын хорооны танилцуулга, зарчмын зөрүүтэй саналыг хэлэлцэн шийдвэрлэж өгөхийг та бүхнээс хүсье. Баярлалаа.

Т.Аюурсайхан: Ажлын хэсгийг танилцуулъя.

Болор-эрдэнэ Харилцаа холбоо, мэдээллийн технологийн газрын дарга, Сайнзориг Хууль зүй, дотоод хэргийн яамны Хууль зүйн бодлогын газрын дарга, Ган-Эрдэнэ мөн яамны Мэдээллийн технологийн газрын дарга, Билэгдэмбэрэл Харилцаа холбоо, мэдээллийн технологийн газрын Мэдээллийн технологийн бодлого зохицуулалтын газрын дарга, Тэнгис Цахим хөгжлийн үндэсний хорооны Ажлын албаны дарга, Нямдаваа Цагдаагийн Ерөнхий газрын Хуулийн хэлтсийн дарга, цагдаагийн хурандаа, Тамир Мэдээллийн холбооны операторуудын ассоциацийн гүйцэтгэх захирал, Сүрэнхорол Хууль зүй, дотоод хэргийн яамны Хууль зүйн бодлогын газрын шинжээч, Амгалан мөн яамны Хууль зүйн бодлогын газрын ахлах мэргэжилтэн гэсэн ажлын хэсгийг танилцуулж байна.

Байнгын хорооны танилцуулгатай холбогдуулан асуулт асуух Улсын Их Хурлын гишүүн байвал нэрээ өгье. Ганбат гишүүнээр тасаллаа.

Улсын Их Хурлын гишүүн Ганбат асуулт асууна.


Д.Ганбат: Ерөнхийдөө Хүний хувийн мэдээллийг хамгаалах тухай хууль, Нийтийн мэдээллийн тухай хууль ингээд дараалаад орж ирж байна л даа. Эцсийн хэлэлцүүлэг нь явж байна. Энэ 2 хуулийг бол ерөнхийдөө дэмжиж байна. Үүнтэй холбогдуулаад бас хэд хэдэн тодруулах ч юм уу үг хэлэх шаардлага байна аа. Мэдээлэл бол ил тод байх ёстой. Гэхдээ хүний хувийн мэдээлэл бас тодорхой хэмжээнд нууцлагдаж байх ёстой. 


Би юу хэлэх гээд байна вэ гэхээр саяхан Ардын намын хурал болж байна аа. Азид анх удаа байгуулагдсан нам гэж байна аа. Тэгээд 100 жил болсон юм байна аа. Бас тэгээд улс төрийн ууган хүчин гэж байгаа. Манай Монгол Улсдаа. Тэгэхэд одоо Өмнөд Солонгост манай 13 настай эмэгтэй хүүхэд 6 цаг зодуулсан байгаа юм. 7 сарын 01-нд. Гэтэл тэр мэдээлэл Солонгосын сонин дээр гарснаар л ил болж байгаа юм. Ийм л байдалтай байгаа юм. Тэгээд би энэ засаг, төр барьж байгаа, энэ 100 жил болсон намын өмнөөс бол уул нь хурлаа хийсэнд нь дарга цэргээ сонгосонд нь баяр хүргэмээр байгаа юм л даа. Гэхдээ Монгол Улсын иргэний хувьд би ичиж байна аа. Ийм 100 жил болсон намтай, Өмнөд Солонгосоос жишээ авмаар байгаа. Өмнөд Солонгос маань 30, 40 жилийн өмнө л ардчилсан замыг сонгосон. Ингээд сонгоод явахдаа бол эхлээд их олон иргэд гадаадад ажилладаг байсан. Ялангуяа тэр Германд их олуулаа очиж ажиллаж байсан. Тэнд маш хүнд нөхцөлд ажиллаж байхад нь бол Солонгос Улсын Ерөнхийлөгч, Ерөнхий сайд нь очоод тэр ард иргэд дээрээ та нарыг ийм хүнд хэцүү нөхцөлд ажиллаж, амьдруулж байгаадаа үнэхээр уучлал гуйж байна аа. Би 20-хон, 30-хан жилийн дараа энэ улс орныг яг энэ улс орон шиг болгоно оо гээд яриад амлаж байсан. Яг түүндээ хүрсэн. Солонгос Улс бол. 


Гэтэл 100 жил болчхоод ийм байгаа юм. Тэгээд Азид хамгийн анхны нам гээд цээжээ дэлдээд байдаг. Тэгсэн мөртөө ард түмний амьдрал аягүй хүнд байна. Тэр 13 настай хүүхдийн ээж бол уйлан дуугараад хэлж байгаа байхгүй юу. Би тэр өнөөдөр Солонгос Улсад суугаа Элчин сайдын яаманд би харьцаагүй ээ. Харьцах ч үгүй ээ. Тэр Элчин сайдын яамны ажилтнууд ямар байдаг, тэр Элчин сайд нь яаж томилогддог, ямаршуухан маягаар ажилладгийг нь мэддэг учраас би итгэхгүй байсан юм. Итгэлгүй хандсан гэж байгаа юм. Ийм нөхцөлд тэр Солонгос Улсад ажиллаж байгаа Элчин сайдын яамныхаа нөхөдтэйгөө яаж хариуцлага тооцоод байгаа юм. 
Тийм юм ерөөсөө ярихгүй байж байж л тэр хувь хүний эрх, эрх чөлөө, мэдээлэл, тэгээд авлигатай тэмцэнэ гээд аман дээрээ л яриад байх юм. Ард түмэн чинь зовж зүдэрч байна шүү дээ. Та нараас ичиж байна, зовж байна. Тэгээд л их сайхан юм яриад байдаг. Тэд 13 настай хүүхэд яаж зовж байна. Түүний өмнөөс хэн ч юу ч ярихгүй, уучлал гуйхгүй байна шүү дээ. 
Ингэж болох юм уу, нөхөд өө.  Энэ дээрээ арга хэмжээ авах ёстой. Тэр Солонгос Улсын Элчин сайдын яамны тэр сайдтай нь хариуцлага тооц. Үтэр түргэн. Эсвэл Гадаад хэргийнхээ сайдтайгаа хариуцлага тооц. Эсвэл энэ Засгийн газар гарч ирээд хариуцлагаа ярь. Тэр Өмнөд Солонгост очиж тэр ард иргэдийнхээ амьдралтай танилц. Ер нь ирэх 7  хоногийн 1 дэх өдөр хилийн гадна үнэхээр хүнд нөхцөлд ажиллаж амьдарч байгаа та нарын буруугаас болж, ийм хэцүү нөхцөлд амьдарч байгаа ард иргэдийнхээ хүний эрхийн талаар тэр Гадаад хэргийн яамнаас би асууя гэж бодож байна. Ардчилсан намын бүлэг энэ талаар авч хэлэлцье гэж бодож байна. Ингэж л хариуцлага ярихгүй бол тэр Авлигатай тэмцэх газрын чуулган ямар одоо юутай байна аа. Хамгийн үнэтэй зочид буудалд баахан авлигачид юм уу, дарга нар цугларчихсан яриад л байдаг. 
Т.Аюурсайхан: Үг хэллээ.

Гишүүд асуулт асууж, хариулт авч дууслаа.
Байнгын хорооноос гаргасан зарчмын зөрүүтэй саналын томьёоллоор санал хураана.

Хүний хувийн мэдээлэл хамгаалах тухай хуулийн шинэчилсэн найруулгын төслийн талаарх зарчмын зөрүүтэй саналын томьёолол.
Хууль зүйн болон Инновац, цахим бодлогын байнгын хорооны дэмжсэн санал:
1. Төслийн 10 дугаар зүйлийн 10.1.2 дахь заалтын “хүний биеийн давхцахгүй өгөгдөл /гарын хурууны хээ/-ийг” гэснийг “биометрик мэдээллийг” гэж өөрчилж, 10.1.4 дэх заалтын “эрүү, иргэн, захиргааны болон бусад” гэснийг, 10.2 дахь хэсгийн “Хөдөлмөрийн тухай хуульд нийцүүлэн тогтоосон” гэснийг тус тус хасаж, 10.2 дахь хэсгийн “ажилтны” гэсний дараа “зөвшөөрлөөр” гэж нэмж, мөн зүйлд доор дурдсан агуулгатай 10.1.5 дахь заалт нэмэх:

“10.1.5.Улсын Их Хурлын гишүүнийг хуралдааны ирцэд бүртгүүлэх, санал хураалт явуулах зорилгоор биометрик мэдээллийг.”. Санал гаргасан Хууль зүйн болон Инновац, цахим бодлогын байнгын хороо.

Төхөөрөмжийн ажиллагааг шалгаж санал хураалт явуулъя. Гишүүд ээ.

Гишүүд байраа эзлээрэй.

Төхөөрөмжийн бэлэн байдлыг техникийн хэлтсийнхэн хангахыг хүсье.

Техникийн санал хураалт дахин явуулъя.

Төхөөрөмж ажиллагаагүй гишүүн байна уу.

Томьёоллыг танилцуулсан. Санал хураалт явуулъя. Санал хураалт.
63,6 хувийн саналаар дэмжигдлээ.

2 дугаар асуудал. Хууль зүйн болон Инновац, цахим бодлогын байнгын хорооны дэмжээгүй санал. Үүнд Улсын Их Хурлын Тамгын газраас тайлбар хэлж байгаа. Анхны хэлэлцүүлгийн үеэр Улсын Их Хурлын даргын зүгээс хуулийн зүйл заалт, бусад хуультай нийцүүлэх, нягтлах ийм чиглэлийг өгсөн. Үүнийг нь Хууль зүйн байнгын хороо хэлэлцээд дэмжээгүй байна аа. Эрхэм гишүүд ээ. Энэ бол анхны хэлэлцүүлэг биш эцсийн хэлэлцүүлэг. Тийм учраас энэ дэмжээгүй, чиглэл өгсөн дээр дэмжээгүй саналыг ингэж чуулган дээр эцсийн хэлэлцүүлэг дээр санал хураах боломжгүй юм байна аа гэсэн ийм чиглэлийг өгч байна.
Дараагийн асуудалдаа оръё.

Нийтийн мэдээллийн ил тод байдлын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд. Эцсийн хэлэлцүүлэг явуулна.
Төслийг эцсийн хэлэлцүүлэгт бэлтгэсэн талаарх Хууль зүйн болон Инновац, цахим бодлогын байнгын хорооны хамтарсан танилцуулгыг Улсын Их Хурлын гишүүн Инновац, цахим бодлогын байнгын хорооны дарга Ням-Осорын Учрал танилцуулна.
Таныг индэрт урьж байна.

Н.Учрал: Улсын Их Хурлын дарга, эрхэм гишүүд ээ,

Монгол Улсын Засгийн газраас 2021 оны 5 дугаар сарын 19-ний өдөр Улсын Их Хуралд өргөн мэдүүлсэн Нийтийн мэдээллийн ил тод байдлын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг Улсын Их Хурал 2021 оны 11 дүгээр сарын 11-ний өдрийн чуулганы нэгдсэн хуралдаанаар хэлэлцэж, эцсийн хэлэлцүүлэгт бэлтгүүлэхээр Инновац, цахим бодлогын болон Хууль зүйн байнгын хороонд шилжүүлсэн билээ.

Байнгын хороод 2021 оны 11 дүгээр сарын 23-ны өдрийн хамтарсан хуралдаанаараа Нийтийн мэдээллийн ил тод байдлын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн эцсийн хэлэлцүүлгийг Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлд заасны дагуу явууллаа.

Хуулийн төслийн эцсийн хэлэлцүүлгийг явуулах үед Улсын Их Хурлын гишүүн Энхбаяр Төрийн болон албаны нууцын тухай хуулийн төслийн боловсруулалтын явцын талаар асуулт асууж, хариулт авсан болно.

Нэгдсэн хуралдааны анхны хэлэлцүүлгээр олонхын дэмжлэг авсан саналуудыг хуулийн төсөлд нэмж тусган эцсийн хэлэлцүүлэгт бэлтгэсэн төсөл болон хуулийн төслүүдийг эцсийн хэлэлцүүлэгт бэлтгэсэн талаарх танилцуулгыг Та бүхэнд тараасан болно.

Улсын Их Хурлын эрхэм гишүүд ээ,

Нийтийн мэдээллийн ил тод байдлын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн эцсийн хэлэлцүүлэгт бэлтгэсэн талаарх Инновац, цахим бодлогын болон Хууль зүйн байнгын хорооны танилцуулгыг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.
Т.Аюурсайхан: Баярлалаа.

Хүний хувийн мэдээлэл хамгаалах тухай хуулийн төслийг Байнгын хороонд шилжүүлээгүй байгаа. Шилжүүлэхээсээ өмнө зарчмын зөрүүтэй 2 санал үлдсэн талаар мэдээлэл хийж байна. 
Хууль зүйн болон Инновац, цахим бодлогын байнгын хорооны дэмжсэн санал:

Эрүүгийн хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол.

1. Төслийн 1 дүгээр зүйлийн “караоке” гэснийг“ караокены өрөө,” гэж өөрчилж, мөн зүйлийн “цахилгаан шат” гэснийг хасах. Санал гаргасан Хууль зүйн болон Инновац, цахим бодлогын байнгын хороо.

Эрхэм гишүүд төхөөрөмжөө. Санал хураалт. Дэмжье.

63 хувиар дэмжигдлээ.

2. Төслийн 2 дугаар зүйлийг доор дурдсанаар өөрчлөн найруулж, 2, 3 дугаар зүйл болгох:

“2 дугаар зүйл. Эрүүгийн хуулийн 13.11 дүгээр зүйлийг доор дурдсанаар өөрчлөн найруулсугай:

“13.11 дүгээр зүйл. Хувь хүний нууцыг задруулах

1.Хувь хүний хуулиар хамгаалагдсан нууцыг олж мэдсэн хүн өөрийнх нь зөвшөөрөлгүйгээр задруулсан бол нэг мянга гурван зуун тавин нэгжээс арван мянган нэгжтэй тэнцэх хэмжээний төгрөгөөр торгох, эсхүл зургаан сараас хоёр жил хүртэл хугацаагаар зорчих эрхийг хязгаарлах, эсхүл зургаан сараас хоёр жил хүртэл хугацаагаар хорих ял шийтгэнэ.

2.Энэ гэмт хэргийг:


2.1. харилцаа холбоо, цахим сүлжээ ашиглаж;
2.2. албан үүргээ гүйцэтгэх явцад олж мэдсэн хувь хүний нууцыг задруулсан бол таван мянга дөрвөн зуун нэгжээс хорин долоон мянган нэгжтэй тэнцэх хэмжээний төгрөгөөр торгох, эсхүл нэг жилээс таван жил хүртэл хугацаагаар зорчих эрхийг хязгаарлах, эсхүл нэг жилээс таван жил хүртэл хугацаагаар хорих ял шийтгэнэ.”

3 дугаар зүйл.Эрүүгийн хуулийн 13.8 дугаар зүйлийн 4 дэх хэсгийн “Эрх бүхий албан тушаалтан” гэснийг “Хувь хүний халдашгүй, чөлөөтэй байх эрхэд илтэд халдахаар байршилд дууны, дүрсний, дуу-дүрсний бичлэг хийж олон нийтэд тараасан, бусдад дамжуулсан, эсхүл эрх бүхий албан тушаалтан” гэж өөрчилсүгэй.” 
Санал гаргасан Хууль зүйн болон Инновац, цахим бодлогын байнгын хороо.

Санал хураалт. 52,2 хувийн саналаар дэмжигдлээ.

Зарчмын зөрүүтэй саналын томьёоллоор санал хурааж дууслаа.

Хувь хүний мэдээлэл хамгаалах тухай хуулийн төсөл болон хамт өргөн мэдүүлсэн хуулийн төслүүдийг эцэслэн батлах бэлтгэл хангуулахаар Хууль зүйн болон Инновац, цахим бодлогын байнгын хороонд шилжүүлж байна.

Нийтийн мэдээллийн ил тод байдлын тухай хуулийн шинэчилсэн найруулгын төсөл, хамт өргөн мэдүүлсэн хуулийн төслүүдийн ажлын хэсэг хэвээрээ юм байна. Ажлын хэсгийн гишүүдийн нэрийг танилцуулсан байгаа.
Байнгын хорооны танилцуулгатай холбогдуулан асуулт асуух Улсын Их Хурлын гишүүн байвал нэрээ авъя.
Нэрсийг тасаллаа. Гишүүд асуулт асууж, хариулт авч дууслаа.
Нийтийн мэдээллийн ил тод байдлын тухай хуулийн шийнэчилсэн найруулгын төсөл болон хамт өргөн мэдүүлсэн хуулийн төслүүдийг эцэслэн батлах бэлтгэл хангуулахаар Хууль зүйн болон Инновац, цахим бодлогын байнгын хороонд шилжүүлж байна.
Дараагийн асуудалдаа оръё.
Цахим гарын үсгийн хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн эцсийн хэлэлцүүлгийг явуулна.
Төслийн эцсийн хэлэлцүүлэгт бэлтгэсэн талаар Хууль зүйн болон Инновац, цахим бодлогын байнгын хорооны хамтарсан танилцуулгыг Улсын Их Хурлын гишүүн, Инновац, цахим бодлогын байнгын хорооны дарга Ням-Осорын Учрал танилцуулна.
Н.Учрал: Улсын Их Хурлын дарга, эрхэм гишүүд ээ,

Монгол Улсын Засгийн газраас 2021 оны 5 дугаар сарын 19-ний өдөр Улсын Их Хуралд өргөн мэдүүлсэн Цахим гарын үсгийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг Улсын Их Хурал 2021 оны 10 дугаар сарын 28-ны өдрийн чуулганы нэгдсэн хуралдаанаар хэлэлцэж, эцсийн хэлэлцүүлэгт бэлтгүүлэхээр Инновац, цахим бодлогын болон Хууль зүйн байнгын хороонд шилжүүлсэн билээ.

Байнгын хороод 2021 оны 11 дүгээр сарын 23-ны өдрийн хамтарсан хуралдаанаараа Цахим гарын үсгийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн хэлэлцүүлгийг Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлд заасны дагуу явууллаа.

Чуулганы нэгдсэн хуралдаанаар хуулийн төслийн анхны хэлэлцүүлгийг явуулах үед хуралдаан даргалагчаас төслийн зарим зохицуулалтыг гүйцээн боловсруулах чиглэл өгсний дагуу хуулийн этгээд дотоод үйл ажиллагаандаа нийтийн түлхүүрийн дэд бүтэц ашиглах зохицуулалтыг хуулийн төслийн 5 дугаар зүйлд шилжүүлэх санал гаргасныг Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлийн 42.2.1-д заасны дагуу санал хураалгасан бөгөөд Байнгын хорооны хуралдаанд оролцсон гишүүдийн олонх дэмжсэн болно.

Түүнчлэн Нийтийн мэдээллийн тухай хуулийн төслийн нэр Нийтийн мэдээллийн ил тод байдлын тухай хуулийн төсөл болж өөрчлөгдсөнтэй холбогдуулан хуулийн төслийн холбогдох зүйл, хэсэг, заалтыг нийцүүлэх, хуулийн төслийн дагаж мөрдөх хугацааг өөрчлөх, Цахим гарын үсгийн тухай хуулийн төслийн хамт өргөн мэдүүлсэн Иргэний хуульд өөрчлөлт оруулах тухай хуулийн төслийн 1 дүгээр зүйлээр дахин санал хураалгах шаардлагатай гэж үзсэн тул Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлийн 42.2.3-т заасны дагуу санал хураалгасан бөгөөд Байнгын хорооны хуралдаанд оролцсон гишүүдийн гуравны хоёроос доошгүй нь дэмжсэн болно.

Нэгдсэн хуралдааны анхны хэлэлцүүлгээр олонхын дэмжлэг авсан саналуудыг хуулийн төсөлд нэмж тусган эцсийн хэлэлцүүлэгт бэлтгэсэн төсөл болон хуулийн төслүүдийг эцсийн хэлэлцүүлэгт бэлтгэсэн талаарх танилцуулга, зарчмын зөрүүтэй саналыг Та бүхэнд тараасан.

Улсын Их Хурлын эрхэм гишүүд ээ,

Цахим гарын үсгийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн эцсийн хэлэлцүүлэгт бэлтгэсэн талаарх Инновац, цахим бодлогын болон Хууль зүйн байнгын хорооны саналыг хэлэлцэн шийдвэрлэж өгөхийг Та бүхнээс хүсье.   Баярлалаа. 
Т.Аюурсайхан:  Баярлалаа. Өмнө нь танилцуулсан ажлын хэсэг хэвээрээ байраа эзэлсэн байна.

Байнгын хорооны танилцуулгатай холбогдуулан асуулт асуух Улсын Их Хурлын гишүүн байвал нэрээ өгье.

Алга байна. Гишүүд асуулт асууж, хариулт авч дууслаа.
Зарчмын зөрүүтэй 4 санал байна. Танилцуулъя саналуудыг.

Хууль зүйн болон Инновац, цахим бодлогын хамтарсан байнгын хорооны дэмжсэн санал:

1. Төслийн 23 дугаар зүйлийн “23.3” дахь хэсгийг 5 дугаар зүйлд шилжүүлэн “5.3” дахь хэсэг болгох. Санал гаргасан Хууль зүйн болон Инновац, цахим бодлогын хамтарсан байнгын хороо. Санал хураалт.

54,3 хувийн саналаар дэмжигдлээ.

2. Төслийн 35 дугаар зүйлийн 35.1 дэх хэсгийг доор дурдсанаар өөрчлөн найруулах:
“35.1.Энэ хуулийг 2022 оны 05 дугаар сарын 01-ний өдрөөс эхлэн дагаж мөрдөнө.” Санал гаргасан хамтарсан байнгын хороо. Санал хураалт.

Уучлаарай. Санал хураалтыг түдгэлзүүлье. Улсын Их Хурлын гишүүн Ням-Осорын Учрал, Жамбалын Ганбаатар нараар үг тасалж байна. Учрал гишүүнд микрофон өгье.
Н.Учрал: Монгол Улсын Засгийн газраас Улсын Их Хуралд Нийтийн мэдээллийн тухай хууль, Хувь хүний мэдээлэл хамгаалах тухай хууль, Цахим гарын үсгийн тухай хууль, Кибер аюулгүй байдлын хууль гэсэн 4 хуулийн өргөн мэдүүлсэн. Ингээд Хууль зүйн бодлогын, Инновац, цахим бодлогын байнгын хороо хамтарч хэлэлцээд өнөөдөр энэхүү 3 хуулийг баталж байна. Тэгэхээр энэ хуулиуд батлагдан гарснаар иргэд мэдээлэл авах эрх нь маш ойлгомжтой болж ирнэ. Мөн Нийтийн мэдээллийн хуулиараа 67 багц мэдээллүүдийг ил болгож байна. Нийтэд ил болгосноор мэдээлэл цуглуулах, боловсруулах, ашиглах ийм боломжтой болж байгаа.
Хаалттай мэдээлэл, хязгаартай мэдээлэлд юу хамаарах вэ гэдгийг мөн бас тусгаж өгч байна. Иргэн болгон иргэний үнэмлэх дээрээ 16 насанд хүрээд тоон гарын үсгээ баталгаажуулдаг болно. И-монголиа флатформ ажиллаж эхэлж 670 гаруй үйлчилгээ энэхүү флатформ дээр шилжсэнээр төрийн хүнд суртал багасах, энэ авлигын индексэд эерэг нөлөө үзүүлэх байдал бол ажиглагдаж байгаа гэдгийг судалгаанаас харагдаж байна. Энэ утгаараа бас цаашлаад И-монголиа-аар дамжаад тоон гарын үсгээрээ баталгаажуулаад иргэд төрийн үйлчилгээг маш хурдан хугацаанд өөрийн хүссэн газраасаа авах бололцоонууд бүрдэнэ. 
Тэгэхээр цалингийн зээлийг хүртэл 5 минутад авч болох юм байна аа гэдэг тоог хүртэл иргэдийн зүгээс асууж байсан. Энэ утгаараа энэ хуулиуд бол 2022 оны 5 дугаар сарын 01-нээс дагаж мөрдөх хүртэл хугацаанд энэ Захиргааны ерөнхий хуулийн дагуу шаардлагатай журмуудыг боловсруулах хугацаа олгогдсон. Тэгэхээр энэ хугацаандаа энэ 4 хуулийн төслийг хэрэгжүүлэх энэ нөхцөл бололцоог бүрдүүлэх ийм хугацаа хэрэгтэй байгаа. Ингээд 5 дугаар сарын 01-нээс дагаж мөрдөж эхэлнэ. 

Тэр Хүний хувийн мэдээлэл хамгаалах тухай хуулийг бол бас бид өнөөдөр батлан гаргаж байна. Тэгэхээр энэ Хүний хувийн мэдээлэл хамгаалах хууль бол бас хувийн нууцын хуулийн шинэчилсэн найруулга. Тэгэхээр Монгол Улсад одоо манай улс бол ардчиллын индексээр гажуудсан ардчилалтай орон гэж дүгнэгдэж байгаа. Тэгээд бүтэн ардчилсан орон болох энэ үнэлгээнд шилжихийн тулд бид авлигын индексэдээ анхаарал хандуулах шаардлага байгаа. Тэгэхээр энэ индексэд анхаарал хандуулахын тулд төрийн үйл ажиллагаа ил тод, нээлттэй хурдан шуурхай явагдах ёстой. Тэр төрийн үйл ажиллагааг ил тод хурдан шуурхай явуулах хамгийн цорын ганц арга зам бол өөрөө цахим хөгжил, харилцаа холбооны хөгжлийн хурдасгуур. Тэгэхээр энэ харилцаа холбоо, мэдээлэл технологийг хөгжлийн хурдасгуур болгож ашиглаж чадах юм бол хүнээс хараат бус үйл ажиллагаа явуулах юм бол төрийн үйл ажиллагаа ил тод, хурдан шуурхай болно.
Энэ утгаараа Хүний хувийн мэдээлэл хамгаалах хууль дээр мэдээллийг цуглуулж, боловсруулж байгаа, ашиглаж байгаа тал нь хариуцлага хүлээдэг, мэдээлэл хариуцагч тал мэдээллийг цуглуулсан бол аюулгүй байдлыг нь хангах хариуцлага хүлээдэг ийм бас шинэ концепц энэ хуулиар орж ирсэн. Энэ утгаараа бол аль аль тал нь мэдээллийнхээ аюулгүй байдлыг хангадаг, цаашлаад хүний хувийн мэдээллийг хамгаалахад эмзэг мэдээлэл, хувийн мэдээлэлд юу юуг хамааруулах вэ гэдэг нь ойлгомжтой болж ирнэ. Мөн хүний эмзэг мэдээлэлд хамааруулсан мэдээлэл бол хувь хүний нууцад хамаарна. Ингээд бие биеийнхээ эрхэд халдахгүй, мэдээлэл авах эрх нь ойлгомжтой ийм багц хуулиуд батлагдаж байгаа.
Тэгэхээр 5 дугаар сарын 01-нээс хэрэгжих учраас энэ үлдсэн хугацаанд Засгийн газар энэ хуулийг хэрэгжүүлэх бэлтгэл ажлыг сайтар хангаж ажиллах ийм шаардлага үүсэж байгаа. Тэгээд хууль батлагдсаны дараа бол хуулийн хэрэгжилтийг шалгах, хууль хэрэгжиж эхлэх хүртэлх хугацааны үйл ажиллагаанд бас Их Хурлын зүгээс хяналт тавьж, бас Их Хурлын гишүүд анхаарал хандуулж ажиллана аа гэж хэлж байна.
Т.Аюурсайхан: Улсын Их Хурлын гишүүн Жамбалын Ганбаатар. Ойлголоо.
Одоо томьёоллыг танилцуулсан. Гишүүд ээ, анхааралтай байгаарай.
Гишүүд ээ, байраа эзлээрэй. Баярлалаа. Байраа эзлээрэй, гишүүд ээ.

Санал хураалт явуулна аа. Гишүүд ээ. 2 Байнгын хорооны саналыг дэмжье гэсэн томьёоллоор санал хураалт явуулъя.
Хэрэгжиж эхлэх хугацаатай холбоотой заалт байгаа.

56,5 хувийн саналаар дэмжигдлээ.
3. Нийтийн мэдээллийн тухай хуулийн төслийн хэлэлцүүлгийн явцад хуулийн нэр болон холбогдох зүйл, хэсэг, заалтын дугаарт өөрчлөлт орсонтой холбогдуулан Цахим гарын үсгийн тухай хуулийн төслийн 2 дугаар зүйлийн 2.1 дэх хэсэг, 4 дүгээр зүйлийн 4.1.9, 10 дугаар зүйлийн 10.2.2, 13 дугаар зүйлийн 13.2.1, 15 дугаар зүйлийн 15.3.3 дахь заалтад эшлэгдсэн Нийтийн мэдээллийн тухай хуулийн нэр болон холбогдох зүйл, хэсэг, заалтын дугаарын өөрчлөлтийг нийцүүлэн тусгах. Санал гаргасан хамтарсан Байнгын хороо. Санал хураалт.
52,2 хувийн саналаар дэмжигдлээ.

Одоо хамт өргөн мэдүүлсэн Иргэний хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёоллыг танилцуулъя.
2 Байнгын хороо дэмжсэн байгаа. 
Төслийн 1 зүйлээр Иргэний хуулийн 421.2 дахь хэсгийн “үйлдэж,” “зөвшөөрч” гэсний дараах, 43.2.4, 196.1.8 дахь заалтын “тоон” гэснийг “цахим” гэж тус тус өөрчлөхөөр дэмжигдсэнээс 421.2 дахь хэсэг, 196.1.8 дахь заалтад оруулах өөрчлөлт нь өмнө нь санал хураагдаж дэмжигдсэн тул 43.2.4 дэх заалтын “тоон” гэснийг “цахим” гэж өөрчлөх”. Санал гаргасан Хууль зүйн болон Инновац, цахим бодлогын хамтарсан байнгын хороо. Санал хураалт.
57,4 хувийн саналаар дэмжигдлээ.
Зарчмын зөрүүтэй саналын томьёоллоор санал хурааж дууслаа.
Цахим гарын үсгийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг эцэслэн батлах бэлтгэл хангуулахаар Хууль зүйн болон Инновац, цахим бодлогын байнгын хороонд шилжүүлж байна.

 Хууль эцэслэн батлах санал хураалтыг хуульд заасны дагуу дахин жич зарлана аа.
Өнөөдрийн Улсын Их Хурлын чуулганы нэгдсэн хуралдаанаар хэлэлцэх асуудал дууссан тул хуралдаан өндөрлөснийг мэдэгдье.
Одоо шууд Эдийн засгийн байнгын хороо “Их эзэн Чингис хаан” танхимд шууд залгуулаад хуралдана шүү. 
Эрхэм гишүүд ээ. Байнгын хорооны гишүүд Байнгын хорооныхоо хуралдаа цуглахыг хүсье.
ДУУНЫ БИЧЛЭГЭЭС ХУРАЛДААНЫ

ДЭЛГЭРЭНГҮЙ ТЭМДЭГЛЭЛ БУУЛГАЖ,

ХЯНАСАН: ШИНЖЭЭЧ

